
 Na osnovu člana 22. Statuta Općine Vareš (prečišćeni tekst), broj: 01-162/12 od 

11.09.2012. godine i člana 95. i 98. Poslovnika o radu Općinskog vijeća Vareš (prečišćeni 

tekst), broj 01-109/09 od 29.04.2009. godine i broj: 01-16/12 od 30.01.2012. godine, 

Općinsko vijeće Vareš na 38. sjednici, održanoj 30.07.2020. godine, d o n o s i. 

 

 

O D L U K U 
o izmjenama i dopunama Poslovnika  

o radu Općinskog vijeća Vareš ( Prečišćeni tekst) 

 

 

 

Član 1. 

 

 U Poslovniku o radu Općinskog vijeća Vareš (prečišćeni tekst), broj: 01-109/09 od 

29.04.2009. godine i broj: 01-16/12 od 30.01.2012. godine u članu 7. dodaje se novi stav (2) 

koji glasi:  

„ (2) Vijećnik će se zalagati za dosljednu primjenu Zakona o ravnopravnosti spolova i zabrani 

diskriminacije po bilo kom osnovu.“ 

 Dosadašnji stav (2) postaje stav (3). 

 

 

Član 2. 

 

  U članu 17. dodaje se novi stav  (1)  koji glasi:  

„(1) Prije davanja svečane izjave intonira se himna države Bosne i Hercegovine“ 

 Dosadašnji stav  (1)  i (2) postaju stav  (2) i (3). 

 

 

Član 3. 

 

U članu 18. stav (4) iza riječi „OV“, interpunkcijski znak „tačka“ se zamjenjuje 

znakom „zarez“ i dodaju se nove riječi: „najkasnije 48 sati prije održavanja sjednice, na kojoj 

će se vršiti izbor, odnosno imenovanje“. 

 

 

 

http://www.vares.info/
mailto:vares@bih.net.ba

Član 4. 

 

 U članu 19. stav (1)  riječi: „glasanjem u skladu sa Statutom i ovim Poslovnikom“ , 

zamjenjuju se riječima: „javnim ili tajnim glasanjem od ukupnog broja vijećnika o čemu 

odlučuje OV.“ 

 U stavu (5) iza riječi „postupak“, interpunkcijski znak „tačka“ se zamjenjuje znakom 

„zarez“ i dodaju se nove riječi: „sa novim kandidatima“.   

 

Član 5. 

 

            U članu 23. dodaje se novi stav (3) koji glasi: 

 

„ 3.) Zajednički klub od najmanje dva vijećnika mogu formirati vijećnici jedne ili više 

političkih stranaka koje imaju namanje jednog vijećnika u OV sa vijećenikom koji se u toku 

trajanja mandata izjasni da u daljem trajanju mandata djeluje kao samostalni vijećnik“. 

Dosadašnji stav (3) postaje stav (4). 

 

Član 6. 

 

 U članu 25. stav (1) iza riječi: „vijećnika“, interpunkcijski znak „tačka“ zamjenjuje se 

znakom „zarez“ i dodaju se nove riječi „i samostalnim vijećnicima za vrijeme održavanja 

sjednice“.  

U stavu (2) iza riječi „vijećnika“, dodaju se nove riječi „ i vijećnicima političkih 

stranaka i samostalnim vijećnicima.“ 

U istom članu dodaje se novi stav (3) koji glasi: 

„(3) Odluku o raspodjeli sredstava za svaku budžetsku godinu u skladu sa stavom (2) ovog 

člana donosi OV.“ 

 

Član 7. 

 

 U članu 29. alineja „h)“ , interpunkcijski znak „tačka“, zamjenjuje se znakom „tačka 

zarez“ , i dodaje se nova alineja „i)“  koja glasi: 

i)  „ Kolegij donosi Odluke većinom glasova prisutnih članova Kolegija.“   

 U istom članu dodaje se novi stav (2) koji glasi: 

„(2) Ako o nekom pitanju ili aktu iz stava (1) ovog člana ne postigne se dogovor na Kolegiju, 

o tom pitanju odnosno aktu odluku donosi OV. 

 

                                           

 

Član 8. 

 

            U članu 30 dodaje se novi stav 5. i 6. koji glase:  

„(5) U hitnim i vandrednim situacijama Kolegij može održati i telefonsku sjednicu. Zapisnik 

sa te sjednice usvaja se na prvoj narednoj sjednici Kolegija.“ 

„(6) Kolegij OV može iz razloga navedenih u stavu (5) nadležnosti OV prenijeti da o tome 

odlučuje Općinski načelnik.“ 

Član 9.  

 

 U članu 36. stav (1) mijenja se i glasi: 

 

„(1) Stalna radna tijela OV formiraju se prema stranačkom sastavu OV, odnosno prema broju 

dobivenih mandata u OV, vodeći računa o ravnopravnosti polova pri predlaganju kandidata  

za radna tijela.“    

 

 

 

Član 10. 

 

U članu 45. iza tačke „l“ dodaje se nova tačka „1j“ koja glasi: 

 

„1j) prati provođenje Zakona o zabrani diskriminacija, Zakona o ravnopravnosti spolova, 

Zakona o pristupu informacija, te po ukazanoj potrebi radi kršenja ovih zakona, obavještava 

organe vlasti Općine Vareš sa prijedlogom mjera.“ 

 

 

Član 11. 

 

U članu 57. stav (2) na kraju teksta iza interpuncijskog znaka tačka dodaje se novi 

tekst koji glasi i „Vandredna sjednica u  hitnim slučajevima mogu se održati i telefonski ili 

drugim elektronskim putem sa upućenim ili neupućenim dnevnim redom o čemu odlučuje 

Kolegij OV „Zapisnički se konstatuje izjašnjavanje vijećnika i takav Zapisnik se usvaja na 

prvoj narednoj sjednici. 

 

 

Član 12. 

 

U članu 60. stav (2) mijenja se i glasi: 

„(2) Vijećnicima, Općinskom načelniku, poslanicima u višim organima zakonodavne vlasti sa 

područja Općine Vareš uz poziv sa prijedlogom dnevnog reda dostavlja se materijal po svim 

tačkama dnevnog reda u pisanoj ili elektronskoj formi“ 

 

 

Član 13. 

 

 U članu 69. stav (2) briše se interpunkcijski znak „tačka“ i dodaju se nove riječi: „i 

može se koristiti najviše dva (2) puta za jednu tačku dnevnog reda, uključujući u to i repliku 

na repliku.“ 

 

 

Član 14. 

 

 U članu 70. stav (2) briše se interpunkcijski znak „tačka“ i dodaju se nove riječi: „i ne 

može ga koristiti za bilo koju drugu vrstu diskusije.“  

 

Član 15. 

 

            U članu 74. stav (2) interpunkcijski znak „tačka“ zamjenjuje se znakom „zarez“,  i 

dodaju se nove riječi: „ali u roku ne dužem od 15 dana.“ 

Član 16. 

 

U članu 88. stav (2) iza riječi „ zaključcima“ dodaju se riječi „o kojima je bilo 

glasovanje“. 

 

Član 17. 

 

U članu 89. stav (1) riječ „magnetofonskom“, zamjenjuje se riječju „audio“. 

 

Član 18. 

 

            U članu 95. stav  (1) iza riječi „programe“ dodaje se riječ „strategije“. 

 

 

 

Član 19. 

 

Iza člana 101. dodaje se novi član 101 a. koji glasi: 

„101 a. 

 

            Strategijom se utvđuju opći pravci budućeg djelovanja i dugoročna politika u 

određenoj oblasti usmjerena ostvarivanju tačno utvrđenih ciljeva.“  

 

 

 

Član 20. 

 

Član 103 a. mijenja se i glasi: 

„(1) Informacijom se OV obavještava o određenim pitanjima ili problemima, a treba da sadrže 

tekstualni dio i podatke, koji daju ocjenu određenog pitanja ili problema i da po pravilu sadrži 

prijedlog zaključka. 

(2) Informacije koje OV razmatra, a nisu u nadležnosti OV i koje nemaju prijedlog zaključka, 

OV svojim zaključkom prima k znanju ili ne prima k znanju. 

(3) Informacija koja sadržava prijedlog zaključka, OV se izjašnjava o takvoj informaciji, ako 

je ista iz nadležnosti OV. 

 

Član 21. 

              

 U članu 107. stav (1) interpunkcijski znak „tačka“ se zamjenjuje interpunkcijskim 

znakom „zarez“ i dodaju se nove riječi: „odnosno inicijativa se može prihvatiti ili odbiti.“ 

 

Član 22. 

 

 U članu 110. stav (1) interpunkcijski znak „tačka“ se zamjenjuje interpunkcijskim 

znakom „zarez“ i dodaju se nove riječi: „u roku od 15 do 30 dana. 

 

 

Član 23. 

 

U članu 119. stav (2) iza riječi „drugačije“ interpunkcijski znak „tačka“ zamjenjuje se 

zarezom i dodaju se nove riječi „po zahtjevu ovlaštenog predlagača“. 

Član 24. 

 

 U članu 147. stav (1) iza interpunkcijskog znaka „tačka“ dodaju se nove riječi: 

„Izabran je onaj kandidat koji je dobio potrebnu većinu glasova od ukupnog broja vijećnika.“ 

 

              Član 25. 

 

 Iza člana 168. dodaje se novi član 168a., koji glasi : 

 

             „ 168a. 

 

 Svi izrazi u ovoj Odluci dati u jednom gramatičkom rodu odnose se bez diskriminacije 

i na muškarce i na žene.“ 

 

 

              Član 26. 

 

 Zadužuju se Komisija za statutarna pitanja i propise da utvrdi Novi prečišćeni tekst 

Poslovnika od radu Općinskog vijeća Vareš. 

 

               Član 27. 

 

 Ova Odluka stupa na snagu osmog dana od dana objavljivanja na oglasnoj tabli 

Općine Vareš. 

 

 

 

 

 

 

           PREDSJEDAVAJUĆI 

           OPĆINSKOG VIJEĆA 

              

 

                    Adis Čizmo 

 

 

 Odluka je objavljena na oglasnoj tabli Općine Vareš 31.07. 2020. godine. 

          

 

 

         OPĆINSKI NAČELNIK 

                

 

               Zdravko Marošević 

Obrazloženje 

 
Pravni osnov 

 

 Pravni osnov za donošenje ove Odluke sadržan je u članu 22. tačka 27. Statuta Općine 

Vareš i u članu 95. i 98. Poslovnika o radu Općinskog  vijeća Vareš. 

 

Razlozi donošenja Odluke 

 

 Odlukom o izmjenama i dopunama Poslovnika o radu Općinskog vijeća Vareš, 

preciznije, detaljnije i jasnije se mjenjaju ili dopunjuju pojedine odredbe (članovi) postojećeg 

Poslovnika. Kroz dosadašnju praksu u načinu rada ovog Organa, ukazala se potreba za 

određenim pojašnjenjima, izmjenama i dopunama Poslovnika. Novina je i to što se dopunama 

utvrđuje i novo stalno radno tijelo OV „Komisija za borbu protiv korupcije“ što je zahtjev 

sadašnjeg vremena, a i po uzoru na Skupštinu Ze-do Kantona i druga Vijeća u FBiH. 

 

 

FINANSIJSKA SREDSTVA 

 

 Za provođenje ove Odluke nisu potrebna finansijska sredstva. 

 

 

 

 

 

 

  

 

        OVLAŠTENI PREDLAGAČ: 

           Komisija za statutarna pitanja   

                                                                                                                i propise 

 

                   


